
 

CUSSEGL GROND 
Sessiun da favrer 2023  

Dumonda Mazzetta concernent il cumbat cunter neofitas en l'agricultura 

Neofitas invasivas èn ina gronda sfida per vischnancas e per persunas privatas, ma er per l'agricultura. Sin surfatschas da 

promoziun da la biodiversitad e sin la surfatscha utilisada da l'agricultura (SUA) èn ellas pli e pli in problem. Per cumbatter cun 
success las plantas problematicas stoi vegnir agì en moda svelta e consequenta sco er coordinada sin tut las surfatschas 

pertutgadas. 
 

«Per l'agricultura daventan neofitas pli e pli in problem, perquai ch'ellas sa derasan sin la surfatscha utilisada da l'agricultura 
(SUA), stgatschan plantas da pavel e diminueschan uschia la qualitad dal pavel», quai scriva la Regenza en sia resposta a la 

dumonda Stocker concernent il management da neofitas en il Grischun dals 27-08-2021. En spezial la rigera alva (erigeron 
annuus) sa derasa pli e pli, co ch'il program da monitoring «spezias e spazis da viver agricultura» d'Agroscope mussa. Er en il 

Grischun èn enconuschents adina dapli pastgiras e prads cun grondas populaziuns da rigera alva. «La derasaziun na duess betg 
cuntinuar», scriva l'Uffizi per la natira e l'ambient sin sia pagina d'internet. 

 
Tenor l'Ordinaziun davart ils pajaments directs è l'agricultura obligada da cumbatter la derasaziun da plantas problematicas u 

da neofitas invasivas sin surfatschas dal stgalim da qualitad I (art. 58 al. 3 OPD). Populaziuns da neofitas sin las surfatschas per 
promover la biodiversitad pon chaschunar ina reducziun da las contribuziuns da qualitad. Surfatschas cun grondas populaziuns 

da neofitas invasivas pon vegnir exclusas da la surfatscha utilisada da l'agricultura (SUA) (art. 16 OTerm). Differents chantuns 
han perquai elavurà concepts ed han fixà il proceder sco cumpetenza, obligaziun d'annunzia, cumbat, controlla, determinaziun 

da las limitas per las plantas problematicas e per las neofitas invasivas sin la surfatscha utilisada da l'agricultura (SUA). 
 

Perquai vulan las sutsegnadras ed ils sutsegnaders savair da la Regenza: 
 

1. Datti in plan d'acziun chantunal per cumbatter las plantas problematicas e las neofitas sin la surfatscha utilisada da 
l'agricultura? 

2. Ha il UAG fixà il proceder per cumbatter las plantas problematicas e las neofitas invasivas sin la SUA? 
3. Co vegnan las mesiras tranter il UAG ed il UNA coordinadas per cumbatter effectivamain las neofitas? 

4. Co vul il chantun limitar la derasaziun da las neofitas da bains immobigliars privats e/u da surfatschas betg agriculas sin la 
surfatscha agricula e co vul el reglar l'applicaziun da questa limita per las SUA donnegiadas? 

 
Cuira, ils 15 da favrer 2023 

 

Mazzetta, Rusch Nigg, Gansner, Atanes, Bachmann, Bardill, Baselgia, Biert, Bischof, Bisculm Jörg, Bleuler-Jenny, Cahenzli-

Nicolay, Pajic, Perl, Preisig, Rageth, Rettich, Rutishauser, Saratz Cazin, Schutz, von Ballmoos, Walser, Wieland, Zanetti (Sent), 

